DEWAN BANDARAYA KUALA LUMPUR

KENYATAAN MEDIA

FIESTA PASAR MALAM KUALA LUMPUR 2026
PERKASA PENJAJA DAN LUASKAN AKSES PEMBIAYAAN

Dewan Bandaraya Kuala Lumpur (DBKL) terus memperkukuh sokongan
kepada penjaja dan peniaga kecil menerusi Fiesta Pasar Malam Kuala Lumpur
2026 yang berlangsung pada 12 September 2026 bermula dari jom 3.00
petang hingga 10.00 malam. Program ini menghimpunkan peluang
perniagaan, kemudahan pembiayaan dan pelbagai perkhidmatan berkaitan
dalam satu platform yang mudah diakses oleh peniaga serta pelesen di Kuala

Lumpur.

Fiesta ini disempurnakan perasmiannya oleh YB Hannah Yeoh, Menteri di
Jabatan Perdana Menteri (Wilayah Persekutuan) dengan dihadiri oleh YB
Datuk Seri Dr. Wan Azizah binti Wan Ismail, Ahli Parlimen Bandar Tun Razak,
YBhg. Datuk Seri TPr Fadlun bin Mak Ujud, Datuk Bandar Kuala Lumpur bersama

wakil agensi kerajaan, agensi pembiayaan dan institusi mikrokredit.

Penganjuran fiesta ini merupakan antara inisiatif DBKL yang dirangka susulan
dapatan awal Kajian Nexus mengenai Cadangan Dasar Awal untuk Tindak
Balas Krisis di Pasar Malam Sekitar Kuala Lumpur. Kajian mendapati
kebanyakan penjaja masih meneruskan perniagaan namun berdepan

kekangan kewangan dan perlindungan sosial.

f ® o .

dbkl2u dewanbandarayakualalumpur dbkI2u dbkltv dbkl.tt



Sebahagian penjaja tidak mempunyai sumber pendapatan lain serta tidak
menerima bantuan kergjaoan atau bantuan sosial. Kebanyakan mereka
bergantung kepada simpanan peribadi, manakala majoritinya  fidak

mencarum dalam skim perlindungan sosial formal.

Berdasarkan keperluan tersebut, fiesta ini menyediakan ruang kepada
peniaga dan pelesen untuk mendapatkan maklumat, khidmat nasihat serta
akses pembiayaan secara terus daripada agensi dan institusi yang mengambil

bahagian.

Agensi dan institusi yang membuka reruai serta menawarkan perkhidmatan
berkaitan pinjaman dan kemudahan kewangan ialah Agrobank, CIMB, Bank
Rakyat, Bank Simpanan Nasional, SME Bank, TEKUN, MARA, AmBank, Amanah
lkhtiar dan AKPK.

Menerusi fiesta ini, orang ramai berpeluang mendapatkan maklumat
berkaitan kekosongan dan permohonan lesen di lokasi pasar malam terpilih
tertakluk kepada terma dan syarat serta kekosongan unit gerai di pasar dan

pusat penjaja milik Datuk Bandar Kuala Lumpur.

Kemudahan lain yang ditawarkan termasuk pengurangan 50 peratus kadar
sewaan unit gerai di pasar dan pusat penjaja milik Datuk Bandar tertakluk
kepada terma dan syarat; pengurangan serta pembayaran kadar kompaun
trafik; suntikan tifoid percuma kepada pelesen DBKL dan khidmat nasihat

melalui reruai jabatan dalaman DBKL.

Fiesta ini juga membuka ruang niaga secara percuma kepada penjaja sedia
ada serta peniaga dalam kalangan asnaf dan B40. Sebanyak 1,500 kupon
membeli belah dengan nilai keseluruhan RM35,000 diagihkan kepada

pengunjung untuk digunakan di fiesta dan reruai yang disediakan.

Turut  diadakan ialah pertandingan mewarna untuk kanak-kanak,
pertandingan memasak dalam kalangan penjaja dan pelbagai aktiviti
komuniti. Pengunjung juga boleh menikmati Menu Rahmah pada harga

RMS5.00 yang disediakan oleh 104 penjaja yang mengambil bahagian.

Melalui Fiesta Pasar Malam Kuala Lumpur 2026 dan inisiatif Lestari Niaga @ KL,
DBKL akan terus memperluas peluang perniagaan serta memudahkan akses
penjaja dan peniaga kecil kepada pembiayaan dan sokongan yang
diperlukan. Usaha ini penting bagi membantu mereka mengukuhkan daya

tahan perniagaan dan meningkatkan kesejahteraan di Kuala Lumpur.

Unit Media

Jabatan Perancangan Korporat
Dewan Bandaraya Kuala Lumpur
12 September 2026

e-mel. akhbar@dbkl.gov.my

